
Hitz beste

Anjel Lertxundi

Euskalduna naiz?

Euskaraz dakit. RH peto-petoa daukat, sudurra are petoagoa. Gainera, erre-merre ahoskeraren pedigree-a daukat. Baina aurreko dohain aparte horien guztien jabe izan arren, euskaldun izaten segitzeko borondaterik gabe, alferrik nituzke euskara, abizenak eta munduko pedigree guztiak. 

Horretan sinesten nuen nik, behintzat. Atzo arte. Lagun batek gomendatu zidan weborri bateko galderak (¿Es usted vasco?) krisi erabatekoan murgildu nau. Euskalduntasuna definitzeko euskara edo odola ez omen dira fidagarriak. Borondatea, berriz, aipatu ere ez. Euskalduntasunaren frogarik aratzena genetikoa omen: zer dakit nik zer nolako lardasketan ibili ziren nire arbasoak, e? 

Hain zalantza sakonen korapilo estua askatzeko, ADNaren froga egitera noa 105 euro miserableen truke. Irakurle, www.igenea.com webgunean duzu zeuk ere zure euskalduntasuna behin betiko bermatuko duen abrakadabra aparta. 

Borondateak eta kalamatikak! 

